
Xülasə: Məqalədə orta məktəb kimya kursunun tədrisi prosesində  şagirdlərdə  ekoloji 

biliklərin formalaşdırılmasının yolları araşdırılaraq şərh edilmiş, məktəb kimya 

kursunda mineral gübrələr mövzusunun   tədrisi  prosesində məktəblilərdə 

ekoloji biliklərin və mədəniyyətin formalaşdırılması  imkanları qeyd olunmuş, 

ekoloji biliklərin və tərbiyənin, mədəniyyətin formalaşdırılması yollarından biri 

kimi ekoloji məzmunlu “ümumiləşdirici dərs“  modeli  verilmişdir. Eyni 

zamanda ümumiləşdirici dərslərə qoyulan metodik prinsiplər qeyd edilmiş və 

dərs modeli verilmişdir. Qeyd olunmuşdur ki, belə dərslərin keçirilməsində 

müəllimin əsas məqsədi şagirdləri insan sağlamlığının sosial dəyər kimi qəbul 

etməsi yönündə tərbiyə etmək, ətraf mühitin ekoloji vəziyyəti barəsində təsəvvür 

yaratmaqla onlarda ekoloji bilik və anlayışların formalaşmasına nail olmaqdır. 

Ekoloji məzmunda ümumiləşdirici dərslərdən  istifadə şagirdlərin həm məktəb 

kimya kursunun  hərtərəfli  mənimsənilməsinə, həm də onlarda  ekoloji 

anlayışların, biliklərin və ekoloji mədəniyyətin formalaşmasına  gətirib 

çıxaracaq. 

 

Açar sözlər: ekoloji tərbiyə, ekoloji bilik, ekoloji mədəniyyət, “ümumiləşdirici dərs”, 

mineral gübrələr. 

 

 

Ekoloji təhsil müasir məktəbin inkişafında prioritet istiqamətlərdən biri 

olmalıdır. Burada əsas məqsəd şagirdlərdə ekoloji mədəniyyətin 

formalaşdırılmasıdır. Ekoloji təhsil məktəblilərin hərtərəfli inkişafı üçün zəruridir. 

 Təbiət sevgisi insanda  uşaqlıqdan kök salmalıdır.  

Bəşəriyyətin tarixi təbiət tarixi ilə ayrılmaz şəkildə bağlıdır. Müasir 

mərhələdə təbiət-insan  ənənəvi qarşılıqlı əlaqə məsələləri qlobal ekoloji problemə 

çevrilmişdir [1-3]. İnsanlar yaxın gələcəkdə təbiətlə ehtiyatlı davranmağı 

öyrənməsələr, özlərini məhv edəcəklər. Bunun üçün isə ən vacib elementlərdən 

biri kimi uşaqlıqdan ekoloji mədəniyyət və məsuliyyət tərbiyə olunmalıdır. Yəni 

ekoloji təhsil məktəb yaşından başlamalıdır, çünki bu zaman əldə edilmiş biliklər 

sonradan güclü inanclara çevrilə bilər [4-6]. 

Ekoloji təhsil və tərbiyə problemlərinin aktuallığı daim artır. Buna səbəb 

olaraq: 

• insanın ekoloji mədəniyyətinin təkmilləşdirilməsi ehtiyacı; 

• Yer kürəsində insanların həyat şəraitinin daim qorunub saxlanılması və 

yaxşılaşdırılması zərurəti; 

• adambaşına düşən yaşayış sahəsinin azalması ilə bağlı mövcud 

problemlərin həlli zərurəti; 

• təbii sərvətlərin qorunub saxlanılması və bərpası, səmərəli istifadəsi və 

artırılması zərurəti; 

• insanın ekoloji problemləri şəxsi əhəmiyyətli problem kimi qavramasının 

aşağı səviyyəsi və s. 

Ekoloji təhsilin əsas məqsədi ekoloji mədəniyyətin, yəni şəxsiyyətin 

ekoloji cəhətdən inkişaf etmiş şüurunun, emosional və hissiyyat fəaliyyətinin 

məcmusunun formalaşdırılmasıdır. 

Ekoloji təhsil bu gün müasir məktəblərin və bütövlükdə təhsil sisteminin 

inkişafı üçün prioritet istiqamət kimi çıxış edir [7-8]. Gələcək nəsillərdə ekoloji 

şüurun əsaslarının formalaşması cəmiyyətin həyat qabiliyyətinin, dövrümüzün 

aktual problemlərinin həllində dinamik tərəqqinin mühüm göstəricisinə çevrilir.  

Günümüzdə artan sənaye inkişafı, insanların sayları, onların qidaya, 

yaşayış sahəsinə olan tələbatları səbəbindən yaranan ekoloji problemlərin 

əksəriyyəti kimyəvi maddələr hesabına baş verdiyindən,  bunun qarşısının 

alınması məqsədilə orta məktəbdə keçirilən fənnlər arasında kimyanın ekologiya 

ilə bağlılığı daha genişdir. Buna görə də, kimyanın tədrisi zamanı şagirdlərə 

ekoloji düşüncə aşılamaq vacib məsələlərdən biridir. Orta məktəbdə kimya 

kursunun tədrisində şagirdlərin kimyəvi maarifləndirilməsi nəzəri cəhətdən 

yüksək səviyyədə tərtib edilmiş dərsliklərlə həyata keçirilsə də, ekoloji biliklərin 

aşılanmasına elə də çox yer verilmir. Halbuki, məktəb kimya kursunun tədrisində 

ekoloji biliklərin verilməsi imkanları olduqca genişdir. 

Ətraf mühitin ekoloji problemlərinin öyrənilməsi prosesində kimya 

müəllimi şagirdlərdə aşağıdakı bacarıqları formalaşdırmağı qarşıya məqsəd kimi 

qoymalı və ona nail olmalıdır: 

- Ətraf mühitin mühafizəsi sahəsində hər bir vətəndaşın rolunu 

müəyyənləşdirmək; 

- Müxtəlif  ekoloji problemlərin yaranma səbəblərini izah etmək və həll 

yollarını tapmaq üçün kimya biliklərindən istifadə etmək; 

- Mövcud olan yerli ekoloji problemləri öyrənmək məqsədilə tədqiqat 

aparmaq üçün əlavə materiallardan istifadə etmək; 

Məktəb kimya kursu  tədrisi prosesində şagirdlərə ekoloji bilikləri 

verməklə mövcud ekoloji vəziyyətdə kimya "günahkardır" düşüncəsinə qarşı fikir 

formalaşdırmaqla yanaşı, bu elmin ekoloji problemlərə qarşı mübarizədəki xüsusi 

rolunun üzə çıxarmasına imkan yaradır. Şagirdlərin idrak fəaliyyətinə cəlb 

edilməsi, ekoloji problemlərə və kimya fənninə maraqlarının artırılması, onlarda 

ekoloji bilik və bacarıqların formalaşdırılması aşağıdakı yollarla  həyata keçirilə 

bilər [9-10]: 

- Ekoloji məzmunlu seminar-dərslərin, konfrans-dərslərin və ümumiləşdirici  

dərslərin keçirilməsi; 

-    Ekoloji məzmunlu sinifdənxaric işlərin həyata keçirilməsi; 

-    Ekoloji problemlərə aid əlavə resursların öyrənilməsi; 

-     Özündə ekoloji bilikləri cəmləşdirən kimya gecələrinin təşkili; 

-  Yaxın ərazilərdə yerləşən zavodlara, çirklənmiş ərazilərə  şagirdlərin 

ekskursiyalarının təşkili; 

-   Ekoloji  mövzuda  dərnək və viktorinaların  təşkili, praktik və laboratoriya 

işlərinin keçirilməsi və s.; 

-    Şagirdlərin şəxsi yaradıcılıq imkanlarından (ekoloji məzmunlu şəkillər, 

stend materialları, divar qəzeti, referatlar və s. hazırlanması) istifadə etmək. 

Qeyd olunmalıdır ki, şagirdlərin yaradıcılıq imkanları genişdir və onları  

aktiv fəaliyyətə cəlb etməklə ekoloji təhsil və tərbiyə prosesində müsbət nəticələrə 

nail olmaq olar. Müəllim məktəbliləri daim müstəqil, yaradıcı işə cəlb etməyə 

çalışmalıdır. Bu işlərə müəllimin rəhbərliyi altında ekoloji problemləri özündə əks 

etdirən rəsmlər, stendlər, referatlar, divar qəzetlərinin hazırlanması və nümayişini 

göstərmək olar.  

Ətraf mühit ekoloji problemlərini, mövcud ekoloji vəziyyəti dərindən  

anlamaq üçün, bu vəziyyətin kimyəvi əsasları və səbəbləri barədə ətraflı biliyə 

ehtiyacı var. Şagirdlərin kimyəvi çirklənmə ilə bağlı biliklərinin azlığı müxtəlif 

mövzularda əlavə məlumatlarla doldurula bilər. Ekoloji vəziyyət və çirklənmə ilə 

bağlı ayrı-ayrı  dərslərlə yanaşı, ekoloji məzmunda ümumiləşdirici dərslərin 

keçirilməsi   daha effektiv vasitələrdən biri sayılır. 

 Müəllim ümumiləşdirici dərsləri aşağıda qeyd olunan  metodik prinsiplər 

əsasında keçirməlidir:  

• Kimyanın müvafiq bölməsinin tədrisi zamanı şagirdlərin  əldə etdikləri 

kimyəvi biliklər əsasında onlarda ekoloji səpkidə bilikləri formalaşdırmaq və 

inkişaf etdirmək;  

• Ekoloji bilik vermə imkanları geniş olan  mövzular seçmək;  

• Ekoloji problemlərin öyrənilməsində və sistemləşdirilməsində ayrı-ayrı  

mənbələrdən yararlanmaq.  

Aşağıda mineral gübrələr bölməsinə aid ekoloji məzmunlu ümumiləşdirici 

dərslərə aid nümunə verilmişdir. 

Bu mövzunun  tədrisi zamanı müəllim ilk növbədə şagirdlərə mineral 

gübrələrin əhəmiyyətindən danışaraq  dərsi biologiya  fənni ilə inteqrasiya 

edərək başlamalıdır. Sonra mineral gübrələrin, xüsusilə fosforlu gübrələrin 

istehsalı zamanı atılan tullantılar, onların ətraf mühitə mənfi təsiri və təkrar 

istehsalı barəsində məlumat verir. Daha sonra müəllim azotlu gübrələrin 

artıq miqdarının  zərərləri, torpağın və suyun tərkibində azotun miqdarının 

artmasının insanların sağlamlığı və ətraf mühütin təmizliyi baxımından 

mənfi təsirləri barədə məlumat verir [11-13]. Torpaqda azotun izafi miqdarı 

bitki toxumalarında nitrat şəklində toplanır. Bu isə insan və heyvanın 

sağlamlığı baxımından təhlükəlidir. Tərkibində yüksək miqdarda nitrat olan 

sular uşaqlarda həyat üçün təhlükəli olan xəstəliyə səbəb ola bilir. 

Torpaqların azot gübrələri ilə yüksək dozada gübrələndiyi yerlərdə həm 

yerüstü, həm də yeraltı sular ciddi şəkildə nitrat və nitritlərlə kirlənir. Göl 

və dənizlərə axan izafi azot burada bakteriyaların və mavi-yaşıl yosunların 

sürətlə inkişaf etməsinə şərait yaradır ki, bu da suyun tərkibindəki oksigeni 

"yeyir". Oksigenin azalması isə dənizdəki canlıların, əsasən balıqların 

ölümünə, hətta kökünün kəsilməsinə səbəb ola bilir.  Azot gübrələrinin 

zərərli təsirlərindən biri də onun torpaqda turşuluq dərəcəsini artırması, 

bununla da mikroelementlərin daha sürətlə əriməsini təmin etməklə içməli 

sularda ağır metalların miqdarının artmasına səbəb olmasıdır. İzafi azot 

təkcə torpağın və suyun keyfiyyətini aşağı salmaqla kifayətlənmir, eyni 

zamanda atmosferə daha çox azot oksidləri göndərilməsinə səbəb olur ki, 

bu da  istixana effektinin formalaşmasında iştirak edir. 

Sonra müəllim azot gübrələrinin zərərli təsirlərini önləmək üçün 

müxtəlif yollar barəsində şagirdləri məlumatlandırır.  

Ümumiləşdirilmiş dərsin sonunda şagirdlərə aşağıdakı səpgidə 

möhkəmləndirici suallar verilir:  

     1) Hansı elementlər mikroelementlərə aiddir? 

     2) Gübrələr haqqında nələri bilirsiniz ? 

3) Gübrə kimi istifadə edilən duzlar hidroliz etdikdə hansı mühiti yaradır? 

4) Gübrələrdən istifadə etmədikdə bitkilərdə nə kimi dəyişikliklər baş verir?   

5) Gübrələrin tətbiqinin bir sıra ekoloji problemlərə səbəb olması barədə 

hansı fikirlərə maliksiniz ? 

6) NO2, SO2,CO2 qazlarının ətraf mühitə hansı mənfi təsirləri var? 

7) İstixana effektinin formalaşmasında hansı qazlar iştirak edir? 

       8)Su hövzələrinin əsas çirkləndiriciləri hansılardır? 

      9) Hansı elementlər makroelementlərə aid edilir? və s. 

Beləliklə, müəllimin əsas məqsədi şagirdləri insan sağlamlığının sosial dəyər kimi 

qəbul etməsi yönündə tərbiyə etmək, ətraf mühitin ekoloji vəziyyəti barəsində 

təsəvvür yaratmaqla onlarda ekoloji bilik və anlayışların formalaşmasına nail 

olmaqdır. Biz məktəblilərin ekoloji maarifləndirilməsi istiqamətində gərgin iş 

apararaq  gənc nəslin ekoloji mədəniyyətini və ekoloji məsuliyyətini yüksəltməyə 

və bununla da ətrafımızdakı təbiətin vəziyyətinə müsbət təsir göstərməyə 

çalışmalıyıq. Ekoloji məzmunda ümumiləşdirici dərslərdən  istifadə şagirdlərin 

həm məktəb kimya kursunun  hərtərəfli  mənimsənilməsinə, həm də onlarda  

ekoloji anlayışların, biliklərin və ekoloji mədəniyyətin formalaşmasına  gətirib 

çıxaracaq. 

 А.Р. Гусейнова 

Преподавание темы «Минеральные удобрения», связанной с экологией, в 

школьном курсе химии 

 

РЕЗЮМЕ 

 

В статье рассматриваются и интерпретируются способы формирования 

экологических знаний у учащихся в процессе преподавания школьного курса 

химии.  В процессе преподавания темы минеральных удобрений в школьном курсе 

химии были отмечены возможности формирования экологических знаний и 

культуры у школьников.  Представлена модель «обобщающего урока» 

экологического содержания как одного из способов формирования экологических 

знаний и образования, культуры.  При этом были отмечены методические 

принципы, применяемые к общим урокам, и дана модель урока.  Было отмечено, 

что основная цель преподавателя при проведении таких занятий – воспитывать 

учащихся в направлении принятия здоровья человека как социальной ценности, 

добиться формирования у них экологических знаний и представлений путем 

создания представления об экологическом состоянии общества. окружающая среда.  

Использование обобщающих уроков экологического содержания приведет к 

всестороннему усвоению учащимися школьного курса химии, а также 

формированию у них экологических представлений, знаний и экологической 

культуры. 

 

 

Ключевые слова: экологическое образование, экологические знания, 

экологическая культура, «обобщающий урок», минеральные 

удобрения. 

 

 

 

A.R. Huseynova 

Teaching of the topic "Mineral fertilizers" related to ecology in the school chemistry 

course 

 

SUMMARY 

 

In the article, the ways of forming environmental knowledge among students in the 

process of teaching a high school chemistry course were investigated and interpreted. The 

possibilities of forming environmental knowledge and culture among schoolchildren were 

mentioned in the process of teaching the subject of mineral fertilisers in the school 

chemistry course. The model of "generalising lessons" with environmental content is 

given as one of the ways of forming ecological knowledge, education, and culture. At the 

same time, the methodical principles applied to general lessons were noted, and the lesson 

model was given. It was noted that the main goal of the teacher in conducting such 

classes is to educate students in the direction of accepting human health as a social value 

and to achieve the formation of ecological knowledge and concepts in them by creating 

an idea about the ecological state of the environment. The use of generalising lessons in 

ecological content will lead to students' comprehensive mastery of the school chemistry 

course, as well as the formation of ecological concepts, knowledge, and ecological culture 

in them. 

 

 

Key words: ecological education, ecological knowledge, ecological culture, 

"generalising lesson", mineral fertilisers. 

 

 

 

 

  


